
Магчымасці
Учора...
сёння...

заўтра...
Для цябе —
успаміны...

амбіцыі...
цікавасць...

Для яго —
шчасце...

манатонія...
мары...

Для яе —
звычайнасць...

гора...
надзея...

Для мяне —
няўпэўненасць...

імкненні...

спадзяванні...
Колькі нас
Столькі магчымасцяў.

Наіўнасць
я — пачвара
ты — індывідуальнасць
пяшчота...
прыгажосць...
любоў...
навошта была вера, надзея
адказ — для маёй
прастадушнасці.

Позірк
Вочы — люстра душы.
Каханне — гарачае,
сляпое.
Люстра адбіла прамяні.
Мы сталі сляпымі.

Адурманілася
ноччу
Горад ужо спіць
стаіць чорная ноч
а месяц свеціць
беленькім святлом.
Птушкі спяваюць
начныя песні
я мушу чакаць
ці хоча прыйсці.
Паслухай:

Адурманілася зорамі
што ўсюды мігцяць
адурманілася марамі
чакала да світання.
Адурманілася
кветкамі
што ўночы блішчаць
адурманілася слязамі
чакала да світання.
Глядзіцца на неба
у чорную даль.
Глядзіцца на неба

у зоры мар.

Сонца ўстала
і горад ажыў
загінуў месяц
ды хтосьці
бяжыць.
Запозна пытаць
ці яшчэ вернецца
вернуцца зоры
і месяц белы?

Дні як вецер
Не кожны дзень
ёсць такі як хочаш
ці гэта сон, можа ява?
Быццам вецер
ляцяць нашы дні
каторы твой, каторы
мой?

Чакай ты ветру
ў жыцця полі.

* * *
Яшчэ адзін крок
а ўдалечыні гадзіннік
кончыцца ўрок
ды настаўнік быццам
знік.
Адчыненыя дзверы
можна пабачыць
штосьці.
Званок —
і кончыцца ўжо.

Адзін раз
у гэтым месцы
ўсё змянілася каля нас.
Невядома ці ўрэшце
усё ў парадку ёсць.

Столькі чорных хмар
ёсць на калідоры
а адной белай
здаўна ўжо нідзе няма.
Толькі раз убачыш яе
пакуль зноў не адыдзе.
Званок —
і кончыцца ўжо...
і кончыцца ўжо ўсё.

Б
арбара Казім

ерук

Магія слоў
Хопіць
адно простае слова,
каб сон астаўся
да наступнай ночы
каб мары зноў
песцілі твой твар
а шчасце ўпарта
заглядала ў вочы
любоў вяла сваімі
дарогамі.
Хопіць сказаць простае
слова
Застанься!

Круці, ні круці
Жыў на свеце чалавек, якому было вельмі цяж-

ка ў жыцці. Аднойчы пайшоў ён да Смерці і ска-
заў:

— Я хачу ісці на той свет.
Смерць была здзіўлена, што такі малады чала-

век, а ўжо хоча памерці. Мужчына гаварыў, што яму
вельмі цяжка, ніхто ім не цікавіцца і няма яму за што
жыць.

— Найлепш будзе як я памру, — сказаў ён.
Смерць падумала хвілінку і сказала:
— Ты будзеш працаваць доктарам!
Чалавек засмяяўся толькі:
— Я — доктарам?
— Так, — сказала Смерць.
— Я не ўмею лячыць, ніколі чагосьці такога не

рабіў! — запярэчыў чалавек.
— Не бойся, ты навучышся хутка. Калі я буду

стаяць у галовах, дык з таго чалавека нічога не бу-
дзе, а калі ў нагах, тады прыпішаш яму лякарства,
бо ён і так выздаравее.

Мужчына паслухаў і сказаў:
— Добра, магу спрабаваць, але калі не атрыма-

ецца, памру.
Дамовіўся чалавек са Смерцю і пайшоў лячыць

людзей. Неўзабаве стаў ён такім вядомым докта-

рам, што не толькі з цэлай краіны ехалі людзі, але
і з усяго свету.

Мужчына лячыў шмат гадоў, разжыўся, стаў вя-
лікім багацеем, але і пастарэў за гэты час.

Урэшце і да яго прыйшла Смерць. Чалавек здзі-
віўся: „Дала мне работу, памагла, а тут ужо прыйш-
ла за мною?”

— Прыйшоў час і табе развітацца са светам жы-
вых, — паведаміла Смерць.

— Што? Ужо? Так хутка?! — закрычаў чалавек
у жаху.

— Так, хопіць табе ўжо гэтага добрага, — сказа-
ла Смерць і спынілася ва ўзгалоўі. Чалавек хутка
абярнуўся на другі бок, а Смерць зноў перабегла
ў галовы. Чалавек ізноў абярнуўся да яе нагамі.
Доўга яны так бегалі, аж нарэшце Смерць стамі-
лася і прасапла: „Ну, прыйду яшчэ па цябе”, — і знік-
ла.

Чалавек засумаваў, але хутка зноў узяўся за што-
дзённыя заняткі.

Мінула некалькі дзён, а Смерць не ішла. Чала-
век цешыўся, што яна пакінула яго і яму можна бу-
дзе далей бестурботна гуляць. Аднак ноччу
Смерць з’явілася. Чалавек адплюшчыў вочы, паг-
лядзеў, але не ўспеў абярнуцца да яе нагамі.

І так закончылася сумная казка пра жыццё. Кру-
ці, ні круці, а і так канчаецца яно смерцю...

М
ілена Роля



2524

Яблыкі
Нарадзіўся Міхаська,
Калі бацькі ўсім казалі,
Што дзетак сваіх ужо адхавалі.
Быццам зіма вярнулася,
Калі вясну ўсё чакае
І марозным ранкам у садзе
Цвет з дрэў абсыпае.
Нялёгка было матулі
Сыночка свайго калыхаці,
Штоноч спяваць люлі-люлі,
Карміць, перавіваць і купаці.
Аднак
Бацькі за Міхаськавай справай
Найбольш радасці дачакалі.
У пашане з яго сям’ёю
Шчасліва свой век дажывалі.
Не сумуй, дарагі чытач,
Што яблыня свой цвет патраціць
Вясны выглядаючы з чатырох свету
старон,
Бо за год, мабыць, яе галіны
дадуць багаты плён.

Два светы
За гарамі, за лясамі,
За шырокімі вадамі,
У зусім інакшым свеце,
Дзе і сонца мацней свеціць,
Там з бараном ваўкі
сябруюць
З пеўнікамі лісы балююць,
Спяць пад адным кустом,
Дзеляцца адным бабком.
А ў нас?
З пеўня косткі засталіся,
Яны з лісой так любіліся.
З’елі зноў авечку ваўкі,
Пеўні ліску задзяўблі.
Як бы гэтага было мала,
Тэлевізія сказала,
Што воўк згінуў пад рагамі!
Што ж то будзе, людзі, з намі,
Калі аб такіх перыпетыях
Пішуць у штодзённых
газетах?!

Кніга
Найлепшы твой сябра,
верны да канца.
Навучыць, паможа,
ва ўсім параіць можа.
Яна цябе чытаць
вучыла,
яна табе дапамагала.
З ёй не пачуеш
адзіноты.
Яна, твой верны сябра.
Калі ты хворы,
яна суцешыць.
Калі здаровы,
хутка рассмешыць.
Ёй даверыць усё
можна,
яна заўсёды зразумее
хаця гаварыць не ўмее.
Ці ўжо кожны знае,
пра каго пытаем?

Ка

Матылёк
Жыў на свеце матылёк,
выглядаў як прыгожы цвяток.
Крылы ў яго каляровыя,
і чырвоныя, і ліловыя.
Апрача таго на крыллях тых яго
многа было ўсяго.
Матылёк меў і вочы,
яны былі як зоркі ўночы.
Аднойчы захацелася яму,
палётаць, не на лузе, а ў ляску.
Ён знаў, што лес — строгі
і вельмі хваляваўся ад трывогі.
Адвага ў яго перамагла
і ў лес ён паляцеў пагуляць.
У тым лесе ён прапаў,
і свет матыльковы пра яго не
памятаў.
І так канчаюцца хвіліны жыцця,
прыгожага, няўважлівага матыля.

Творчасць м
оладзі

* * *
Зноў хочаш рабіць тое,

што не трэба.
Зноў думаеш аб тым,

чаго няма.
Зноў чуеш словы,

якіх ніхто не гаворыць.
Зноў бачыш месяц,

які ніколі не ўзышоў.
Зноў жывеш у свеце,

якога не павінна быць.
Зачыні гэтыя дзверы,

не заглядай.
Забудзь, што яны былі.
Ці помніш яшчэ вясну?

* * *
Лета.

Доўгачаканае.
Лета.

Яшчэ цёплае.
Лета.

Ужо забытае.

Доўгія ночы ля кастра.
Смак папяросы, яго вочы, неспакойныя
думкі.
Гарачыя дні,
Сонца на пляжы,
Сонца ў пяску,
Сонца ў яго валасах.

Але гэта ўсё не так!

Зноў ідзеш кудысьці і не ведаеш куды.
Забываеш які цяпер дзень,
Цябе ўжо няма.

Твае думкі і патрэбы ўжо не існуюць.
Вучышся забываць пра сябе.
Гаворыш, што нічога не патрабуеш,

Лічыцца толькі тое, што даеш
ад сябе,
Ты становішся сваімі
абавязкамі,
Без іх не існуеш.
Цябе не патрабуюць,
Ім патрэбна твая праца.
Нічога больш няма —

Лета навучыла як жыць,
Будучы памерлым для сябе.

Можа так будзе лягчэй.

* * *
Не выходзь на вуліцу,
Там яны ідуць.
З крывымі тварамі
Усе яны роўна ідуць.
Па іх пазнаеш, куды ўцякаць.

Не хадзі цераз горад,
Там іх найбольш:
З доўгімі рукамі,
Хуткімі вачамі.
Штодзень ідуць таксама.
Тымі самымі думкамі замыкаюць
твар.

Можаш глядзець на іх,
Але ім не дазволь.
Вострыя словы ад цябе,
І ўжо — сонца.

Не вер ва ўсё, што бачыш.
Ты не станеш ім.
Не апынешся паміж людзьмі —
Надта доўга жывеш у сцяне.

М
оніка Ю

рчук

Калі б коні малако давалі
Драмы частка І

(Падзеі адбываюцца на замку ў Вероне; Рамэо
даведаўся аб здрадзе.)

— О, Рамэо, чаму Ты Рамэо? Мой міленькі...
— Я — Юлія! — гаворыць Рамэо, падымаючы

галаву з-над бутэлькі.
— Мой даражэнькі, гэта Ты, мой Рамэо каханы...
— Рамэо!! — гаворыць Рамэо знерваваны, —
Толькі не кажы мне слухаць гэтых дурнот

з глупствамі,
То ж я — Юлія, так ахрышчана ўсімі ў царкве

сабранымі.
— Гэта ж я — Юлія, мой даражэнькі,
Дарагі Рамэо, не сварыся п’яненькі.
Гэта ж рызыкоўная справа,
Калі крытыкуеш маё слова.

Рамэо, перавярнуўшыся, згубіў шапку
І ўсё ў галаве набрала парадку.

— О, Юлія гаворыць дарагая мая,
О, як жа мне моцна баліць галава.
Назбірала Ты малін, як мне абяцала,
Ці толькі без толку па пакоях ганяла?
— Улюбёны мой, наймілейшы,
Прывіды розум твой апанавалі

І таму так без сэнсу пляцеш
І да шаленства мяне давядзеш.
— Юлія дарагая, я гатовы прысягаць,
Што калі ўзыходзіў месяц,
Бачыў я праз акон круг
Як нешта ў кустах прыліпла табе да рук.

Юлія, пачырванеўшы, галаву спускае
І што ёй сказаць доўга выдумляе.

— Каханы, відаць, чорт учыніў у тваёй душы
каламуць.

Кожнай ночы з хлява нам свіней крадуць
І не мяне ты ноччу бачыў пры кустах,
Пэўна Ты бачыў злодзея з мяшком на плячах.
Можа гэта імгла Цябе адурманіла,
З лісця дрэў і кустоў мой вобраз зрабіла.
— Дарагая Юлія, чаму ж Ты перада мною

апраўдваешся,
То ж ведаеш, што я ў Табе кахаюся,
Тваё слова для мяне як для бацюшкі свята
І мною без сумненняў будзе яно прынята.
Але толькі адна праблема мучыць галаву маю:
Гэтай ночы імгла не апусцілася на зямлю.
— Не? Гэта дзіўнае здарэнне,
Бо я імглу адчуваю з хвіліны імкненнем.
Пераважна калі туман пакрывае ваколіцу маю,
Я расплюшчваю вочы і ўстаю.
Апошняй ночы імгла паявілася
І ў цемру штосьці мяне пацягнула,
Завяло мяне на край саду...
— Каханая мая, не бачу я ў тым ніякага ладу.

Хвілін пяць таму Ты казала, што спала,
А цяпер Ты адкракаешся ад таго, што раней ска-

зала.
Можа памылковае ў мяне меркаванне,
Але, пэўне, штосьці нядобрае настане.
— Адзіны мой, каханы, мой улюбёны,
Няма на свеце такіх слоў трох,
Якія прамовіўшы, Ты прыпамінацца б мне не

мог...
— Юлія дарагая, не час любоўныя словы казаць,
Гавары ўсё, навошта адкладаць?
Цяпер я ўжо не маю ніякага сумнення,
У кустах Ты шукала свайго летуцення.
Ты ведаеш, што я добры і паблажлівы,
Скажы Ты мне, хто сапраўдны Твой любімы!
— Рамэо, Ты адзіная любоў жыцця майго.
— Юлія, нічога не гавары і выяві імя яго.
Прагну ўбачыць яго нежывога,
Забітага праз мяне самога,
Хаця хто ён такі яшэ не знаю,
Але каб гэтага даведацца, я шмат часу маю.

Рамэо не паспеў да канца яшчэ ўсяго ска-
заць,

А Юлія ўжо была гатова прысягаць.
— Ніхто не быў мне так блізкі як Ты
І кахаць я толькі Цябе буду заўжды.
Ты быў для мяне заўсёды шчодрым
Маім анёлам добрым.

Драмы частка ІІ
(Па хвіліне задумы Рамэо хоча пазнаць праўду.)

— Юлія, Ты мне не лжы
І непатрэбшчыны мне не гавары.
Я ад Цябе нічога не жадаю,
Толькі пакажы мне яго, а я яму зубы павыбіваю.

Рамэо на стол кладзе картку паперы.
Яшчэ жыцця сабе не адбяру,
Але варунак ёсць адзіны.
Скажы, хто такі Твой любімы.

Юлія сароміцца, вочы слязамі залівае
І свайго каханка, Канстанціна, выяўляе.
А ў Рамэо раптам разбалела сэрца,
Бядак не мог на гэтым свеце знайсці сабе

месца.
— Канстанцін, гэта Ты — мой праціўнік,
Забраў маю адзіну дзяўчыначку.

А Юліі слёзы льюцца,
У галаве думкі б’юцца,
Шкадуе страты Рамэо
І гэтага, што іншага хацела.

Драмы частка ІІI
Замак у Вероне патанаў у ночы бяздонні,
Вылі сабакі, іржэлі коні.
Юлія ноч цэлую не спала,
Цячэння слёз сваіх не спыняла,
Гэта яна вернасці не стрымала,
Таму што іншага сапраўды кахала.
Хай гэтая гісторыя будзе перасцярогай і вучыць

жыць
Гэтых, што доўга вернымі не могуць быць.

Хай ведаюць, што праўда, хаця нямодная,
І глыбока скрываная ўсімі згодна,
Наверх заўжды можа выплынуць,
Таму што справядлівасць не дасць ёй загінуць.
Праўда можа збурыць, збудаваць,
Можа даць шчасце і яго адабраць.
Некаторых пакідае самых,
Іншым прыводзіць людзей каханых...
Юлія вернасці не стрымала,
Так і назаўжды самотная стала.

Калі б па лёдзе хадзілі сланы,
Пэўна ў вадзе патапіліся б яны.
З гэтага мараль кароткая выплывае:
Хаця свет нядобрым бывае,
Справядлівым заўсёды ён будзе,
І таму кахаюць яго людзі.

Хтосьці ўвесь час за намі наглядае
І дзякуючы таму жыццё нам спакойна мінае.

Калі б коні малако давалі,
А каровы возы далёка цягалі,
Стаў бы тады цалкам іншы свет
Як пасярэдзіне ружаў палявы цвет.

Ю
ст

ы
на Каралько

Марыя
падам Табе кружку халоднай вады
больш нічога не маю
не нашу каштоўнасцей
не збіраю калекцыі матылёў
не сушу кветак
у мяне толькі слёзы
падам Табе кружку халодных слёз

* * *
недзе
куды даходзіць толькі мой шэпт
у краіне задумы
размаўляю з адбіццём у люстры

пад ценем кветак
цёплы прамень разбіваецца аб шыбу

свет закружыўся губячы людзей



4544

песенька
чарговы раз
сядаю за сталом
рэжу хлеб
чарговы раз
іду
чакаю на прыпынку
быццам безуладная рэч
прыналежная камусьці
будучая ўвесь час

у іншым месцы

кажуць дарастаю
шэптам удараю ў аксамітныя

струны жалю
і слухаю цішыню
у цемры заклятых позіркаў
вясёлка страціла колер
паказваючы свой белы твар
такі звычайны

поўны недахопаў
і няма ўжо нічога ідэальнага
і кожны мост поўны дзір

Ігар Іваню
к

* * *
не хачу шукаць
хопіць тое, што ёсць
чатыры сцены і акно
без руху і суму
сяджу

доўга гляджу на столь
белы прастор плоскасці
гаворыць да мяне
не разумею

яго і сябе

* * *
белае няшчасце
прыгонніцкай думкі
ў маёй галаве
зліваецца ў шэры прастор
сілы і бяссілля

гукі роднай мовы пакінуты
ў цёмным пакоі з гукапаглынальнымі
дзвярыма
б’юцца ў нерухомасці
твайго жыцця

перад намі яшчэ
чорна-белы дзень радасці і суму
па душах памерлых сяброў

усе ляцяць кудысьці — ніхто не ведае
мэты падарожжа
станем разам, з сілай за кашуляй
і спынім бяссэнсны палёт

* * *
цывілізацыя адыходзіць
у даліну неіснавання
чалавек прыходзіць да
сябе
верш кажа
прыгожы, які іншым
свабоду прадказвае

шум дрэў змяняецца
ў гук думак
якія бягуць далей і далей
у жоўты аб’ём
звар’яцелага страўніка
ён таксама перастае
быць
патрэбным для чытача
паэмы зялёнасці

Ева А
ўсяйчук



5150

* * *
Марныя людзі
Папяросы курыце
Піва п’яце
Рок-музыку слухаеце
Марныя людзі
Простыя людзі —
Забудуць усе пра вас.

* * *
Жыццё — гэта шчасця нітка,
Калі моцна напружыш —

парвецца.
Шчасце бязмежным бывае,
Але яно не вечнае, толькі

хвіліннае.
Хвіліна можа быць годам,
Можа быць і гадзінай

адной.
Адзін чалавек — гэта не радасць,
Без другой душы ён

парожні.
Парожнім бывае кожны дзень,
Які пражыў ты ў адзіноце —

сам.

Думкі пасля...
Быць так блізка Цябе

гэта шчасце
Шчасце вялікае і трывога

трывога і думкі
Думкі на прышласць

прышласць блізкую, прышласць
далёкую
Баюся думаць

аднак не змагу перастаць
Адна, адна толькі асоба

цэлую голаў і ўвесь час займае
Думаю пра Цябе — маё каханне

аднак думаць толькі не хапае
Так хацеў бы пачуць усё

што тады адчуваў я з Табою
Быць так блізка Цябе

хацеў бы я зноў

П
ав

ел
 Б

т

* * *
Цешацца жыццём шчаслівыя людзі
не думаюць аб тым, што ў прышласці будзе
аднак, калі хтосьці адыдзе...

Аднак калі хтосьці адыдзе
і не сустракаем яго нідзе
крычым навокал аб гэтай крыўдзе.

Крычыш навокал аб гэтай крыўдзе
дык можа час нам хутчэй зыдзе
можа смерць і да нас прыйдзе.

Можа смерць і да нас прыйдзе
аднак тады наш час надыдзе
і наш сябра зноў будзе крычаць аб крыўдзе.

Ю
рка Б

уйню
к

Сцежкі-дарожкі
Сцежкі і дарожкі,
Куды ж вы вядзеце?
Дзе вы ж свой пачатак
Найпершы бярэце?
Колькі ж вас на свеце,
Цяжка палічыць.
Ці ж можаце, сцежкі,
Шчасце падарыць?
Колькі вас, сцяжынак,
Зямлю перарэжа!
Скрэсліце палеткі,
Ператнеце межы...
Ой, сцежкі, дарогі,
Хто ж вас перайшоў!
Ой, баляць як ногі...
Каб шчасце знайшоў!..

Жніво
Ну і забалявала
залацістая жытняя ніва
ў яркай прызме колераў
весела зайграў серп
са спелым збожжам
і быццам чароўны смык
скрыпкі музыкі-чарадзея
ажывіў пальцы
зайгралі працавітыя рукі
ў заслоне залатых каласкоў
далікатна прылашчыўся
да загарэлага твару
залатая каса пярэвясла
як каса белагаловай
дзяўчыны
і тут гаспадар
перахіліў задзірысты сноп
як дзяўчыну маладую
а сноп як спелая дзеўка
вырываўся з рук

здаровым калоссем
і стаў на полі
другі сноп залаты
бы той хлопец малады
трэці... пяты... і дзесяты
ох! як танцавала поле
а рукі гарэлі
а вочы глядзелі
залатою жніўнай
радасцю

А
гнеш

ка Галім
ская

Паход без будучага
Я ішла. Нястомна, без перапынку. Ведала, што

не магу ўпасці. Навокал мяне існаваў свет. Белы
свет, зімовы. Пушысты снег акружаў усю прасто-
ру: затрымоўваўся на прытульных руках дрэў, па-
даючы на зямлю ствараў мяккую пярыну. Угінала-
ся яна пад маім цяжарам. Дык я не маю права ўгі-
нацца.

Я ішла далей... Снег ізноў падаў, а я назначала
сваю рэчаіснасць. Зверху снег быў такі цудоўны
і прыгожы, атуляў зямлю спакоем, цішынёй. Дык
я пазнала яго праўдзівы твар, не ўмею ўжо ім заха-
піцца. Калісьці, калі я ішла, глянула ўніз. Там я па-
бачыла малую істоту, бяздомную, безабаронную
птушку. Бяздушны снег пакрываў яе безыменнае
цела. Яна памірала ад холаду. Я ўзяла яе на рукі,
прытуліла да сябе, хацела абагрэць... Надарэм-
на. Яна пакінула ўжо той свет і аб’ядналася з па-
мерлымі... Гэта элементарная частка маёй неах-
воты да снегу. Дык я не спынілася, ішла далей...

Было мне цяжка, але цяжкасць — гэта працэнт
маёй прафесіі, майго існавання. Зямлю скаваў ма-
роз. Трымаў яе моцна. Не дапускаў да яе іншых.
Бедалага, думаў што гэта яго ўласнасць. Гэта бы-
ла памылковая, неабгрунтаваная думка, але пама-

* * *
Нарадзіўся тады,
калі апранулася раніца,
яго быў час і ахвота
і адключэнне з разважання.
Хацеў казаць, марыць,
аздобіць сабою кожную хвіліну,
абазначыць дзеянне,
глядзець і ўспамінаць...
Толькі выйшла аніяк:
мусіў жыць

гала яму жыць. Каханая надзея...
Я ішла далей. Не магла дазволіць сабе ўпасці.

За ўзгоркам дзеці цешыліся зімой. На празрыстай
тафлі каталіся на каньках. Ляпілі снегавіка. Утырк-
нулі яму моркву замест носа, гэта так прыгожа вы-
глядала... Яны гулялі ў снежкі, смяяліся. Я ім зайз-
дросціла. Я ўжо так не ўмела. Адчувала сябе скан-
фужанай, атручанай. Цяпер не давяраю лёсу. Я ста-
ла казлом адпушчэння...

Я ішла далей. Рана ўзыходзіла сонца. Многія лю-
дзі гэтага не бачылі, але я заўсёды звяртала на
гэта ўвагу, заўсёды, калі вісела паміж небам і зям-
лёю. Яно не ззяла так ярка, як у іншыя поры года,
але ўзыходзіла высока і адтуль пераважала над
зямлёй. Яго аслабленыя прамяні разнаколерна ад-
біваліся ад сняжынак, якія мелі ўласныя сцяжынкі
ападання. Адгэтуль я пазнавала, якія сняжынкі былі
праўдзівыя, а якія былі толькі рэпрадукцыяй...

І так я ішла далей... У паветры я адчула небяс-
пеку. Гэта быў сігнал чагосьці нядобрага. Дык я не
магла павярнуцца. Цяпер ужо было запозна на гэ-
та. Падняўся моцны вецер. Нёс ён з сабою белыя
сняжынкі і ўсе несправядлівасці свету. Сняжынкі
прыліпалі да мяне з усіх бакоў. Неба рабілася чор-
нае, сумнае, грознае. Цяжка было мне ісці... Не, не
магу здацца. Змагаюся з завеяю... Падаю.. Устаю...
Зноў падаю... Устаю, чую, што ўжо доўга так не па-
цягну, бракуе сілы... Раптам мне здалося, што ця-
пер лета. Акружае яно мяне цэлую. Так мякка, цёп-
ла і ўтульна... Мне так спакойна, ападаюць паве-
кі... Я шчаслівая... Зноў падаю...

Л
ю

Зімовы краявід
За акном цярушыць белы снег
Свет акрыўся белым плашчом
Цішыня...
Толькі лёгкі вецер
Гуляе са срэбнымі сняжынкамі
Размаўляе з імі
Смяецца і плача
Потым уцякае...
Астаецца толькі
Белы, ціхі
Краявід свету

* * *
За вокнамі цішыня
Як у душы маёй
Аднак усюды — крык
Ён ува мне
Ён па-за мной
Я крычу хоць гэта не я
Гэта крычыць душа мая

* * *
Жыву...
Дзякую Богу
За дар гэты
Такі шчодры і вялікі
Мару...
Аб радасці бязмежнай
Спеве птушак
веснавых
Вечным жыцці
Дзякую...
За кожны дзень
Прыгажосць кветак
Скрытае каханне
Веру...
У вялікае шчасце
Блакітнае неба
Магутнага Бога Айца...

Ір

* * *
Чаму
Ідзеш без перапынку
Так хутка вельмі хутка
Шукаеш мову родную
Беларускую
Ты верыш
Што жыве яна
У сэрцы кожнага
Сапраўднага беларуса

як маладосць
надзея

і ўсмешка

Іаанна М
асайла

Мая вясна
Іду сцежкай траўня.
Вецер расплятае зімовую касу.
Гарачыя праменні усыпляюць павекі,
ураганна грэюць рукі,
цалуюць твар.
Іду, каб...
спеў птушак, пах бэзу
вырваў з грудзей
сэрца,
злучыў рукі,
выклікаў нясмелыя позіркі?
Не!
Іду дарогамі ўспамінаў,
спыняю гарачае сэрца,
спускаю вочы.
Баранюся ад пяшчотаў сонца,
каб...
верна сустрэць маю вясну,
дазволіць агрэць свае рукі,
распусціць ейныя валасы,
адважна глядзець у вочы,
разам здацца маю...
Яшчэ толькі месяц...

Пацалунак дня
Раннім бляскам вачэй ляніва абліваю
пакой,
тушую твар абяцанай усмешкай.
Чую халодны пацалунак дня,
час крычыць манетай, гадзіннікам.
Скідаю маўчанне,
атуляюся вопраткай адвагі...

І толькі чакаю шэптаў мораку,
далікатнай карункі слоў з тваіх вуснаў.
Хачу схаваць вочы пад цяжкія
павекі мараў.

Прыходзіш,
скідаеш з мяне маску
ратуеш чаканай чаркай
паветра...
Чаму ж дазваляеш, каб...
зноў цалаваў мяне дзень?

вам
Сёння вам прысвячаю рацыю.
У белых шатах, з вянком з кветак
на галаве.
Сёння вам аддаю песню жыцця
кароткага, малалетняга.
Вам аддаю маю любоў —
бландзіна з блакітнымі вачамі,
слёзы, шчасце, прыроду, Айчыну.
Не напісаныя вершы, пярсцёнак
вам.
Магутным, літасцівым, добрым.
Маці і Айцу нашым

* * *
Не магу сказаць, што шкадую
ўспомніўшы дні мінулыя.
Што мне прыкра, не магу сказаць,
аднак гэта мая віна —
я страціла давер’е
якім абдарылі мне
любімыя людзі.
Мне захацелася падабацца
не ім — папросту іншым.
Цяпер магу сказаць, што шкадую
мінулыя дні...
Плакала я сапраўднымі слязамі
сяброўка смяялася ў душы.
А мне раздзіраў сэрца той
факт загублення.
Бог убачыў людскую адзіноту,
можа Ён мне прабачыў —
Любімыя людзі — не ведаю.

Творчасць дарослы
х

* * *
на сёмы дзень
сеў Бог
у цяні
а з-пад Яго ног
біла чыстая крыніца

Ерыхон
у друз
рассыпаўся
пасля сямі дзён

вісучыя сады
Семіраміды
сёмы цуд свету

Рым мае
сем пагоркаў
і сем
легендарных
каралёў

Рэ
на

т

і я
(хоць сем
грахоў вялікіх
гнятуць мяне
да зямлі)
веру
ў магічнае
сем * * *

разбітае люстра
жыве цяпер
сотняю разламаных
існаванняў

у кожным
і неба
і зямля

разбітая душа
памірае ў палове слова

* * *
блакітныя космы
маіх сноў
гушкае вецер
думкі
кладуцца
доўгаю касою
на плечы
майго жыцця
і толькі залатая стужка
сатканая
з нашых супольных
хвілін
заблытаная
ў пасмы мараў
зіхаціць каханнем

Ева А
чоя

* * *
Клямка выстае
з дзвярэй
Запрашае каб яе
адкрыць

Баюся
Ціха і цёпла

ў маім пакоі
Знаю цэлы свет

* * *
Дзіцячая ідылія
Громкі свет
Крыніца радасці
Заўсёды поўная
добрым пахам
Краіна ружовай пасцелі
і веласіпедаў
чатырохколых
кароткіх нагавіц
аструпелых кален
Злое адыходзіць
з абстрыжанымі валасамі
Іх

менш

* * *
Вуліца

доўгіх нажоў
Вострых ад людскіх слоў

учора
шырокасць языка
сёння

дзесяць языкоў
Нажы рэжуць твары
колюць вочы
Уцячы няма куды
заўсёды выскочаць

і зраняць
у саму сярэдзіну

галавы

А
ліна Загон

Адзіноцтва
Адзіноцтва
Часам
пачынаецца
Невядома дзе
У хвіліну жалю
Ці болю
Раптоўна
Усё адплывае
І застаецца
Далёкае
Жаданае
Невядома адкуль
Пачынае ныць
Душа
Слёз не хапае
Каб выплакаць
Тугу
Жаль і роспач
Адзіноцтва

Здані
зноў гарачка распаліла
твае вочкі твае шчочкі
ты дзіцятка-небажатка
зноў не спіш многія ночкі
хочаш піць то просіш
спаці
не знайсці табе спакою
то мармычаш у прасонні
прыляцелі злыя здані
непакояць тваю душу
цела што ў хваробнай далі
то казычуць то ласкочуць
то у вушка штось
шапочуць
ты крычыш і засынаеш
неспакойным сном гарачкі
і лётаюць па-над намі
цэлу ночку тыя здані
ноч трывогі і прывідаў
ноч хваробы і маруды
а гарачка не спадае
усю ноч маё дзіцятка

* * *
Хачу вырваць
з сябе
Той боль
Плюнуць ім у твар
Мінуламу
І адысці
Праз нівы
Апошняга збожжа
У акіян цеплыні
Тваіх рук
У залатыя
Вадаспады сонца
Не апаганеныя
Нагою чалавека
І цярпеннем

У лета
Не кранутае яшчэ
Ад смерці

Іаланта Кабзар

* * *
Нецярплівыя пальцы
Фармавалі з маіх валасоў
Марскую хвалю
Якая нечакана
Ператварылася ў вір
Хістка
Закацілася зямля
Зняволена ў вільготных
Пасмах
Блаславіўшы сваю
няволю
У цёплых далонях
Ты ўзняў стыхію
І кіпучую
Пераліў
У чырвоную ракавіну
Вуснаў

С
лавам

ір Кулік

* * *
мароз замазаў вокны
снег затрымаў вазы
шалестуны весяляць
зіму
сонца і зімародак
у адной пары
акасцянелыя рукі
бяруць палены
у іх скрылася лета
цяпло

Навагодні баль
Зачаравала ты мяне
Зачаравала
Такі дзень падабрала
Падабрала
Не думаў я што можа
Так цудоўна быць на
свеце
Так цудоўна
Мы моцна цалаваліся
Цалаваліся
Сярод многіх пар
На навагоднім балі
На балі
У шампанскім настроі
Новы год віталі
Віталі
Вельмі моцна да сябе
Адзін аднаго прыціскалі
Прыціскалі
Расла ў нас вялікая
На новы год надзея
Надзея
За акном цямно
Мароз ды завея

Завея
А ў нас на сэрцы
Спакойна і цёпленька
Цёпленька
Вальц толькі з табою
Баль і той настрой
Затрымаць на ўсё
жыццё
На жыццё
Назаўсёды

А
ліна Л

еанеўская

Мой стары
нявінны (піўны)
верш
Спі, Еўропа!
Сяджу на карку свету,
Як тая блыха, блыха
І п’ю.

Гэй! Крыві, крыві! —
Крычыць Юрка.
Гэй! Піва!
Бо ледзь ужо дыхаю!

Сядзім на ўскрайку
Глыбокае студні.
Бетонны бераг.
У студні ўтапіўся боль.
Ён спіць на дне
Высланым зоркамі.

Спіць Еўропа ціха.
А мы не спім.

Мой стары верш
пра чаканне
сапраўднага кахання
Я прагну дотыку кахання.
Я — лякам і верай падпертая.
А не ведаю, ці ты — абыякавасць,
Якая ўздымаў маіх прычынай?
У несканчонасць цябе ўмотваю
Маіх летуценняў у летнюю ноч,
Салаўямі брыняючую.
Штодзённасць сплятае таямніцы
З шэрасцю дзён абы-якіх,
Няважных здарэнняў, слоў і ўсмешак.
Спляценне нашых цел

супярэчыць грэшным думам,
Што клубяцца на падушцы.
Дзе ты цяпер, таемная хвіля,
Здань, якая ў нябыт адышла,
У незавершанасць мараў?
Ці астанешся назаўжды там,
Ці надзеяй дотыку вернешся сюды?



9998

Гуляем у словы.
Мы напіваемся болю.

Спі, Еўропа, спі,
Свой салодкі хвост
смакчы,
Заплюшч вочы з асалоды
Старасвецка,
старамодна.

А мы, дзве блыхі,
Усю тваю кроў
Вып’ем і лопнем
І зальем півам
Цябе па Манблан!

Івона Марціновіч

* * *
бягу пад шаты сініх хмар
вясенніх хмар

якія толькі што
шапацелі

аб першым радасным
і мне было дзіўна шчасна

ад навеваў мар здрадлівых
і прытуліўшыся шчакою...

стаю ля дрэва майго дзяцінства
дарогі знаёмай

тады
думна зялёнай

кветак поўнай
дні былі натхнёныя

лёгкія як пёркі
дзіўна... памятаю як кропля кроплю гукала
усё гэта ў нас саміх спіць

абсыпанае
вішнёвым
першацветам

... бяжым паглядзець на адбітак сонца ў лужыне
на зачараваным тратуары
можа і там сустрэнуцца нашы позіркі

* * *
на вольных берагах стаіць дом
прыстанішча

поўнае спакою і цяпла
неўтаймавана ад агню маланкі
з пробліскамі сонечнай надзеі

святла жыцця перамен
... вогнішча сям’і...
вясновы дом душы

дзе здзяйсняюцца незабыўныя мары
і ў плячэй вырастаюць залатыя крылы

прыроды чысты цуд...
у адну хвіліну рэчаіснасць кліча

прачніся
у тым жыцці

будзь сур’ёзней і прасцей
чаму дзяцінства прайшло так хутка

Лустачка
маладосці
Эх! —
дзяўчаты дзяўчаты
вашы вусны калышуць
горач слоў
вашы вочы смяюцца
падарожжам сонца
калі цёплы вечар
вярнуў сілу
і салодкім сном прылёг.
Сягоння
успаміны вырастаюць
кветкамі слоў
маладых каханкаў
а наша жыццё
украла красу мараў
цяпер
шкадую дня
які паставіў мяне на ногі
душа баліць
але не вернецца
былое.

Ул
ад

зі
м

ір

аў

Вярнуся сюды!
За гаем дрымучым
разбегліся палі
згубіла лік свой
ракітная дарога
а луг зялёны
прасіў мяне сюды
гэта магутнасць
дзіцячага зроку.
Заснулі мае мары
на доўгія гады
але прысягаў я сябрам
— вярнуся яшчэ сюды! —
з’явіўся неспадзявана
як у белы дзень маланка
як жонка калі лае
п’яніцу Іванку
шкада такой хвіліны
падаю душою ў цішыню
таямнічых ельнікаў
і белых бярозавых гаёў
дзе чмялі гудуць
і ранак развідняе.

П
авел Ц

ім
аф

яю
к

Белуліс
Туляецца па розных гарадах
Цэлага свету.
Быў ужо ў Варшаве,
Беластоку, Вільні, Маскве,
Празе, Берліне, Чыкага,
Нью-Йорку, а нават у Сіднеі.
Толькі не трапіў ніколі
Ў родны Мінск
Ці Полацк, Гомель, Гродна
І прымежны Брэст.
Яго айчына —
Старонка, у якой жыве.
Толькі памяць бацькоў
І якаясь сумная думка ў галаве
Кажа сэрцу
Турбавацца духовай айчынай.
А ў Мінску многа саветаў
На плошчы Перамогі
Моліцца да рускай этыкі
Пад цяжкім рэжымам Вусатага
І ніхто не памятае
Аб радзіме на балотах.
А беларус як жыд

Вечна туляецца,
Не мае месца ў свеце.
Ніхто не любіць
Іншай нацыі.
Кожны ўпусціць слязу
Над цяжкім жыццём,
Але не працягне памочнай рукі,
Не скажа заўпакойнай малітвы.
Ёсць такая старонка Беларусь.
Толькі чаму няма ў ёй
беларусаў?

Хто я
Я — беларус.

Як гэта проста
Сказаць!

А як цяжка зрабіць
Месца ў сваім сэрцы

Для мовы бацькоў,
Калі побач цябе

Многа палякаў,
Беларусаў, якія тлумачаць

Што яны польскія праваслаўныя
— Жыхары другой катэгорыі.
А хто мы?

Беларусы, праваслаўныя,
А можа проста тутэйшыя?

Як цяжка знайсці
Самога сябе,
Калі маеш іншую айчыну,
Чым твой народ,
Калі жывеш на мяжы
Дзвюх культур.

Можа часам праз мазгаўню
Праплыве простая думка:

Хто я — паляк ці беларус?
Але ўжо ведаеш,

Што на гэтае пытанне,
Вельмі цяжка

Даць просты адказ.

Н
ародная творчасць



111110

М
ік

ал
ай

 Л
ук

’я
ню

к

Люблю вясну
Люблю вясну з пачатку мая,
Калі вясновы першы гром
Загрукаціць, быццам іграе,
Ляціць па небе сіненькім.
Плывуць ужо хмары легкарылыя.
Вось дожджык брызнуў, пыл
ляціць,
Павіслі перлы дажджавыя,
А сонца ніткі залаціць.
Люблю вясну, люблю прыроду
І сенажацей пах люблю,
Як раненька я выйду з хаты,
Цвітуць там кветкі на лугу.
Пайду у поле падзівіцца,
Сціскае жаль грудзі мае,
Бо толькі само пустазелле
На полі ў нас цяпер расце.



113112

Каб вярнуўся
Каб вярнуўся бацька
З вечнае дарогі,
Колькі нарабіў бы
Ў вёсцы ён трывогі.
Як пайшоў
у адпачынак,
Сярпом жыта жалі,
Рабілі ўсе дажынкі
Ды песні спявалі.
А цяпер камбайны
Шчыруюць у полі,
Гаспадар у цянёчку
Чакае лепшай долі.
Не пойдзе да суседа,
Каб з ім пагутарыць.
У яго адна думка —
Як багатым быць.
Каб сабе прыдбаць
Як найбольшую славу
І каб ашукаць
Суседа і дзяржаву.
Вось якія людзі

У нас цяпер сталі.
Усе ўжо забылі,
Як калісь
пражывалі:
Пра ліповы лапці,
З кужалю сарочку
І як аддавалі
Замуж сваю дочку.

Смутнэ жыце
бэрозы
Ростут бэрозы
в полі над рыкою
і всэ говорат
поміжду собою.

Тяжке нашэ жыце,
мало хто знае,
зорвэцце вітёр,
намі всэ махае.

Махае, махае,
шчэй прыгінае
і нашэ корыне
повырывае.

Тонкі мы бэрозы
з білою корою
і нашы лісточкі
плывут із водою.

В
ол

ьг
а 

А
на

ці
к

Одлітают
гусі
Літят гусі над водою,
тіхо улітают
і дорогу над полямі
самі добрэ знают.

Ой як тяжко ім літіті,
слонце освітляе
і крыламі всэ махаті
вітёр іспыняе.

Прылітілі, посядалі
блізко над лугамі
і туманы поднялісе
над тымі смугамі.

Посіділі, оддыхнулі,
трэба шчэ літіті
над лісамі, над
горамі,
сілу трэба міті.

І літят усі радочкам
одна за другою.
І дівітісе так смутно,
плакаті слезою.

Зінаіда
Л

укш
а-Кавалевіч

Праўда
Каб выхаваць дзяцей,
Трэба меці сілу.
Не адны маці й бацька
Паклаліся ў магілу.

Начэй колькі непраспаных
Было над калыскай,
А цяпер якія раны
У сэрцы пякуць прыскам.

Добра камусь усміхацца,
Любавацца дзяцей удачай.
Сэрца ж можа разарвацца,
Калі тое шчасце плача.

Ласка
Літасць для слабога
і ўпаўшага духам
і Любоў — аснова Жыцця.
Сіла магутная
з Неба прыйшла
на зямлю.

Ён прасціў,
грахі адпусціў,
хворыя душы
аздаравіў.

Нанава нарадзіў,
дзяцей
у душах абудзіў,
вывеў з цёмнае ночы,
сэрца Любоўю
жыць навучыў.

Простыя словы
для простых людзей
прастуюць сцежку
пазнання.

Дом
Стаіць пахілены
з дзіравым дахам.
Вокны дошкамі забіты.
На дзвярах іржавы
старадаўні замок.
Учарнелыя сцены
ад дажджу і ветру.
Гаспадары даўным
даўно
адышлі ў вечнасць.
Нашчадкі не
клапоцяцца.
Суседзі-мураванкі
насмешліва глядзяць.
Шэпчуць: „Доўга яшчэ
старэча будзе псаваць
прыгожы краявід?”

Ір
ы

на

Здрада
Яшчэ ўчора прысягаў мне,
што кахаеш толькі мяне.
Сёння сустрэла я цябе
з другою.
Ты абымаў яе і цалаваў,
залётна заглядаў ёй у вочы.
Мяне ты не заўважыў.
Слёзы пасыпаліся з маіх
вачэй,
усё ўнутры пахаладзела.
Каб ты ведаў, як баліць
здрада!
Можа праз гады сляпы лёс
табе за ўсё аддзячыць?

М
ары

я М
анаховіч

Захад сонца
Сонца галоўку сваю схіляе,
Чырванню неба ўскрай абымае
І шле праменні ўдалеч залатыя
На лес, на поле, лугі пустыя,
Дзе далікатна, быццам пушынка,
Імгла снуецца там у далінках.
Буйныя росы на траўку ўпалі,
Так як брыльянты ў сонцы заззялі.
Пад іх цяжарам гнуцца травінкі
На роўным лузе нашай далінкі.

Пусцеюць сёлы
Пакідаюць сёлы людзі маладыя,
выязджаюць у горад, бо там добра жыць.
У сёлах астаюцца іх бацькі старыя,
сумна ім, баяцца як далей ім быць.
Іх дзеці сваімі справамі заняты.
Рэдка прыязджаюць да роднае хаты.
Часамі прыбудуць, каб прадукты ўзяць,
што бацькі старыя маглі яшчэ прыдбаць.
Горш, калі бацькі ўжо не змогуць нічога,
а родныя дзеткі ад дому далёка.
Цяжка нат дзянёчак без блізкіх пражыць,
бо часам і хлеба не змогуць купіць.
І так дажываюць: адны ў роднай хаце,
другіх у дом старцаў сумелі аддаць,
бо там над старымі добрая апека,
а ў часе хваробы на месцы ёсць лекар.
Дзеці іх спакойна ў горадзе жывуць
і зусім забылі пра свой родны кут.
На жаль, родну мову яны забываюць
і на чужой мове дзетак навучаюць.
Як цяжка на гэта іх бацькам глядзець!
Нічога не зробяць і мусяць цярпець.
Не на тое дзетак яны гадавалі,
каб дзеці і ўнукі ім чужымі сталі.

Паэзія і песня
Паэзія — гэта вершы, балады, паэмы...
Цудоўныя і музыкальныя тэмы.
Без іх свет музыкі быў бы мёртвым назаўсёды,
Так як пустазеллем парослыя агароды.
Без музыкі, былін, песень жыць маркотна,
Мёртва, нецікава, гаротна.
Песня душу і сэрца весяліць
І таму хочацца жыць.
Гэта дзякуючы паэзіі свет яшчэ не адзічэў
І чалавек духова не акалеў.
Стварыць песню — патрэбен вершаваны твор
І тады перад публікай выступае саліст і хор.
З вялікай паэмы ствараецца музыкальная сімфонія,
Оперы, пастаноўкі, дзе чуваць рытм і гармонія.
Паэт піша, кампазітар складае мелодыі,
Калі з талентам — гэта народны скарб і не пародыя.
Паэзія і песня — першы крок кахання і любві,
Тады для каханых ясна і ў маркотныя дні.
Ніхто не ў сілах гэту любоў разарваць
І таму маладосць нельга марнаваць.
Паэзія і музычны твор — браты родныя,
Ад зайздрасці, злосці, эгаізму яўна свабодныя.
Па іх лозунгах і дарозе нам трэба ісці
І да мэты высокай дайсці.

Паэзія і песня — гэта жывая рамантыка
І духовая, жыццёвая практыка.
Таму пішам, ствараем гэту цудоўную
музу
Для сэрца пахучую, палявую ружу.

Травень
Месяц травень
Прыгожы і славен.
Свет у красках пераліваецца,
У вачах гэты чар, як хваля, узвышаецца.
Сады, лугі, лясы цвітуць,
Прыгажосць і пах чароўны даюць.
Усё жывое на ногі падымаецца, каб ісці
І сваю нялёгкую працу на ростанях і службу нясці.
Свет не лянівы
І не баязлівы.
Сваю вандроўку смела праходзіць,
А таксама верны запланаваны шлях знаходзіць.
Тут на цудоўнай зямлі для ўсіх гняздо і дом.
Радасць, смутак, смех, слёзы і пералом.
Месяц травень радасны і асаблівы —
Растуць маланкава травы і нашы нівы.
Усё расце, што жывое,
Карыснае, прыгожае, як і ліхое.
Месяц травень, інакш май,
Чалавеча: свет мудры спазнавай,
З вялікай развагай
Ідзі наперад асцярожна, хаця з адвагай.
Святло і цяпло мая будзе тваім паплечнікам,
А лекавы ліст — спадарожнікам.

Мы і яны
Калі я добрая была,
То мяне з’елі ў кашы.
Цяпер ужо мяне няма
І толькі цень мой страшыць.
А потым выйшла, што нас дзве:
Адна сядзіць і плача,
Другая злуе ды кляне,
Бо мела ж быць іначай.
А так сапраўды дык нас тры.
Трэцяя зусім акляпла,
З вачыма нерухомымі
Сядзіць бы тая чапля.
Яшчэ чацвёртая была.
Рашуча, энегрічна
Пабедавала ды ўцякла
Далёка за граніцу.
Тут трэба пятую для нас,
Хай галавою рушыць,
Бо справа „проста як дуга”
У тэхніцы і ў грошах.
Цяпер дык ясна: я не я,
Зусім не адзінока,
Што ў мяне кампанія
І што нас вельмі многа.

У грамадзе цяпер лягчэй?
Брахня, літаратура!
Дык кажуць недзе у ЕС
Мае быць паратунак.
Там (у імя будучыні
Так як дзевяцігоддзе)
Будуць „з разумнымі
губіць”.
А з намі што? Знаходзіць?

Дружба народаў
У Бельску ў краме
ў манапольнай
У дзевяностыя гады
Ў чарзе стаялі Войтэк з Колем
І гарлапанілі яны.
— Тут Беларусь! — крычаў
Мікола.
(Нарэшце нейкі патрыёт.)
На гэта Войтэк: — Ту ест
Польска!
І вельмі нерваваўся ён.
Прыпамянулі ўсіх Будзённых,
Пілсудскіх, Сталінаў не раз,
Замацюкалі пры нагодзе.
Памалу падышла чарга.
Хоць не было паразумення,
Купілі, пайшлі разам піць.
(Можа вычарпалася тэма.
Можа стаміліся яны.)
—Ваша і наша, ўсіх здароўе! —
Расцалаваліся яны.
Спяваюць птушкі, свеціць
сонца
І ўсеагульны аптымізм.
І толькі жонкі (пануракі

